
 

 

.ᓄᓇᕗᑦ ᑐᙵᕕᒃ ᑎᒥᖓᑦ 
 

ᒪᓕᒃᑕᐅᔭᕆᐊᓖᑦ ᐊᒻᒪᓗ ᑐᑭᒧᐊᒍᑎᒃᓴᑦ ᐅᑯᓄᖓ ᑲᑎᒪᑎᓪᓗᒋᑦ ᐅᑯᐊ ᐃᓚᒋᔭᐅᔪᑦ ᑲᑎᒪᔪᓂ 
RULES AND PROCEDURES FOR MEETINGS OF MEMBERS 

 
ᐊᙱᖅᑕᐅᓯᒪᔪᑦ ᑲᑎᒪᔨᓄᑦ ᐊᒃᑑᐱᕆ 1996-ᒥ ᑭᙳᓪᓕᖅᐹᒥ ᐋᖅᑭᒋᐊᖅᑕᐅᓯᒪᔪᑦ ᐅᒃᑑᐱᕆ 2010-ᒥ 

 

1. ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᕐᓂᖅ 
 

1.1 ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᕐᓂᖓᓐᓂᒃ ᐅᑯᐊ ᐃᓚᒋᔭᐅᔪᑦ ᐅᑯᓄᖓ ᓄᓇᕗᑦ ᑐᙵᕕᒃ ᑎᒥᖓᓐᓄᑦ 
ᐃᒪᓐᓇᐃᓐᓂᐊᖅᑐᑦ ᑲᑎᒪᖃᑦᑕᕐᓗᑎᒃ ᐊᑕᐅᓰᕐᓗᑎᒃ ᐊᑕᐅᓰᕐᓗᑎᒃ ᐅᑭᐅᒥ ᓄᓇᕗᒥ (“ᐊᕐᕌᒍᑕᒫᖅᓯᐅᑎᓄᑦ 
ᑲᑎᒪᕕᒃᔪᐊᕐᓂᖅ”) (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.1) 

 
1.2 ᐃᓚᒋᔭᐅᔪᑦ ᑲᑎᒪᔪᓂ ᐃᒪᓐᓇᐃᑦᑐᓐᓇᖅᑐᑦ, ᐱᖁᔨᕗᖔᕈᑎᒃᑯᑦ, ᓴᓂᕐᕙᐃᓗᑎᒃ ᐅᑉᓗᒥᑦ ᐊᒻᒪᓗ ᓄᓇᒥᑦ 

ᑭᙳᓪᓕᕐᒥ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᕐᓂᒃᓴᒥᑦ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.1) 
 

1.3 ᐃᒪᓐᓇᐃᑉᐸᑕ ᐃᓚᒋᔭᐅᔪᑦ ᓴᓂᕐᕙᐃᙱᑉᐸᑕ ᐅᑉᓗᒥᑦ ᐊᒻᒪᓗ/ᐅᕝᕙᓘᓐᓃᑦ ᐃᓂᒃᓴᒥᑦ ᑭᙳᓪᓕᕐᒥ 
ᐊᕐᕌᒍᑕᒫᖅᓯᐅᑎᒧᑦ ᑲᑎᒪᕕᒃᔪᐊᕐᓂᕐᒧᑦ, ᑲᑎᒪᔨᑦ (“ᑲᑎᒪᔨᑦ”) ᓴᓂᕐᕙᐃᔪᓐᓇᖅᑐᑦ ᓇᓂ ᐊᒻᒪᓗ ᖃᖓ ᑭᙳᓪᓕᕐᒥ 
ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᓂᒃᓴᖅ ᑲᑎᒪᕕᐅᓂᐊᕐᒪᖔᑦ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.1) 
 

2. ᐊᔾᔨᐅᙱᑦᑐᒧᑦ ᑲᑎᒪᓂᖅ 
 

2.1 ᑲᑎᒪᔨᑦ ᐃᒪᓐᓇᐃᓕᐅᕈᓐᓇᖅᑐᑦ ᑕᐃᓯᓗᑎᒃ, ᖃᖓᑐᐃᓐᓇᖅ, ᐊᔾᔨᐅᙱᑦᑐᒥᑦ ᑲᑎᒪᔪᒪᓂᕐᒧᑦ ᐅᑯᓄᖓ 
ᐃᓚᒋᔭᐅᔪᑦ, (ᓄᓇᕗᑦ ᑐᙵᕕᒃ ᑎᒥᖓᓐᓄᑦ ᒪᓕᒐᖓ s 4.2) 
 

2.2 ᑲᑎᒪᔨᑦ ᐃᒪᓐᓇᐃᓐᓂᐊᖅᑐᑦ ᑕᐃᓯᓗᑎᒃ ᐊᔾᔨᐅᙱᑦᑐᒧᑦ ᑲᑎᒪᓂᕐᒥᑦ ᐅᑯᐊ ᐃᓚᒋᔭᐅᔪᑦ ᑐᒃᓯᕋᖅᐸᑕ 
ᑕᐃᒪᐃᑦᑐᒪᓗᑎᒃ ᑎᑎᕋᖅᓯᒪᔪᒃᑯᑦ ᐱᓗᑎᒃ ᐱᙵᓱᓄᑦ (3) ᐅᕝᕙᓘᓐᓃᑦ ᐅᖓᑖᓄᑦ ᐃᓚᒋᔭᐅᔪᓄᑦ, ᑐᑭᓯᕋᐅᑎᓗ 
ᑐᓂᔾᔪᑕᐅᓗᑎ ᐊᙵᔪᖅᑳᒧᑦ (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.2) 

 
2.3 ᑲᑎᒪᔨᑦ ᑕᐃᓯᒃᐸᑕ ᐊᔾᔨᐅᙱᑦᑐᒧᑦ ᑲᑎᒪᕕᒃᓴᒥᑦ, ᑲᑎᒪᔨᑦ ᐃᒪᓐᓇᐃᓐᓂᐊᖅᑐᑦ ᓴᓂᕐᕙᐃᓗᑎᒃ ᐅᑉᓗᒥᑦ ᐊᒻᒪᓗ 

ᓄᓇᒥᑦ ᑖᓐᓇ ᐊᔾᔨᐅᙱᑦᑐᒧᑦ ᑲᑎᒪᓂᐅᓂᐊᖅᑐᖅ ᐃᓂᒋᓂᐊᖅᑕᖓᓂᒃ.  
 
2.4 ᑕᐃᓯᓯᒪᓕᖅᑎᓪᓗᒋᑦ ᑲᑎᒪᔨᑦ ᐊᔾᔨᐅᙱᑦᑐᒧᑦ ᑲᑎᒪᓂᒃᓴᒥᑦ ᑐᑭᓯᕋᐅᑎᐅᑎᓪᓗᒍ ᒪᓕᒃᓗᒋᑦ ᐅᑯᐊ ᐃᓕᖓᔪᑦ 22. 

ᖁᓛᓂ, ᑲᑎᒪᔨᑦ ᐃᒪᓐᓇᐃᓐᓂᐊᖅᑐᑦ ᑕᐃᓯᓗᑎᒃ ᑲᑎᒪᓂᒃᓴᒥᑦ ᑕᖅᑮᒃ ᒪᕐᕉᒃ (2) ᐃᓗᐊᓂ ᑐᒃᓯᕋᐅᑎ 
ᑐᓂᔾᔪᑕᐅᓚᐅᖅᑎᓪᓗᒍ ᐊᙵᔪᖅᑳᒧᑦ.  

 
3. ᖃᐅᔨᒃᑲᐅᑦ 

 
 3.1  ᐅᑉᓗᐊ ᐊᒻᒪᓗ ᐃᓂᒃᓴᖓ ᑲᑎᒪᓂᒃᓴᖅ ᓇᓗᓇᐃᖅᑕᐅᙱᑉᐸᑦ ᑲᑎᒪᑎᓪᓗᒋᑦ ᓱᓕ ᐅᑯᓄᖓ ᐃᓚᒋᔭᐅᖓᔪᓄᑦ 

ᑲᑎᒪᔪᓂ, ᐊᑐᓂᑦ ᐃᓚᒋᔭᐅᔪᑦ ᐃᒪᓐᓇᐃᑦᑕᐅᕝᕕᐅᓂᐊᖅᑐᑦ ᑐᓂᔭᐅᓗᑎᒃ ᑎᑎᕋᖅᓯᒪᔪᒃᑯᑦ ᖃᐅᔨᒃᑲᐅᑎᒥᑦ 

ᑲᑎᒪᓂᐅᓂᐊᖅᑐᒧᑦ ᓯᕗᓂᐊᒍᑦ ᐅᑉᓗᐃᑦ (14), ᑭᓯᐊᓂ ᐅᖓᑖᓅᙱᓪᓗᒋᑦ ᐅᑉᓗᐃᑦ (60), ᓯᕗᓂᐊᒍᑦ 
ᑲᑎᒪᓂᒃᓴᖅ ᐱᒋᐊᓚᐅᖅᑎᓐᓇᒍ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.7) 

 
 3.2  ᖃᐅᔨᒃᑲᐅᑎ ᐊᔾᔨᐅᙱᑦᑐᒧᑦ ᑲᑎᒪᓂᕐᒧᑦ ᐃᓚᒋᔭᐅᔪᓄᑦ ᐃᓕᖓᑎᓪᓗᒍ, ᖃᐅᔨᒃᖃᐅᑎ ᐃᒪᓐᓇᐃᓐᓂᐊᖅᑐᖅ 

ᐃᓗᓕᖃᕐᓗᓂ ᓈᒪᔪᓂᒃ ᑐᑭᓯᒃᑲᓐᓂᕈᑎᒃᓴᓂᒃ ᐱᔪᓐᓇᖅᑎᑦᑎᓗᓂ ᐃᓚᒋᔭᐅᔪᓂᒃ ᐃᓕᖓᔪᓂᒃᓗ ᓱᓕᔾᔪᑎᓂᒃ 
ᐃᓱᒪᒋᔭᐅᓂᐊᖅᑐᓄᑦ ᐃᓱᒪᓕᐅᕐᓂᕐᒧᑦ ᐱᒋᐊᖅᑕᐅᓂᐊᖅᑐᓄᑦ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.7) 

 
 
3.3  ᖃᐅᔨᒃᑲᐅᑎᑦ ᐊᔾᔨᐅᙱᑦᑐᓄᑦ ᑲᑎᒪᓂᐅᓂᐊᖅᑐᓄᑦ ᐃᓚᒋᔭᐅᔪᓄᑦ ᐃᒪᓐᓇᐃᓐᓂᐊᖅᑐᑦ ᑐᓂᔾᔪᑕᐅᓗᑎᒃ ᓇᖕᒥᓂᖅ 

ᐊᒡᔭᖅᑕᐅᓗᑎᒃ ᐅᕝᕙᓘᓐᓃᑦ ᓇᓗᓇᐃᔭᖅᓯᒪᔭᐅᓗᑎᒃ ᑎᑎᖅᑭᕆᕝᕕᒃᑯᑦ. (ᑲᓇᑕᒥ ᑯᐊᐱᕇᒪᓐ ᐱᖁᔭᖓᑦ, s 145) 

 
4. ᑲᑎᒪᔾᔪᑎᒃᓴᑦ 

 
4.1   ᓇᓪᓕᐊᑐᐃᓐᓇᖅ ᐃᓄᒃ ᐅᖃᐅᓯᒃᓴᒥᓂᒃ ᑐᓂᓯᔪᒪᔪᖅ ᐃᓚᒋᔭᐅᔪᓄᑦ ᑲᑎᒪᔪᓂ ᐅᕝᕙᓘᓐᓃᑦ ᐱᔭᕆᐊᖃᖅᐸᑦ 

ᐃᓱᒪᓕᐅᕈᑕᐅᓂᐊᖅᑐᒧᑦ ᐅᑯᓇᖓᑦ ᐃᓚᒋᔭᐅᔪᓄᑦ ᐃᒪᓐᓇᐃᓐᓂᐊᖅᑐᖅ ᐊᑐᐃᓐᓇᐅᑎᑦᑎᓗᓂ ᑎᑎᕋᖅᓯᒪᔪᒃᑯᑦ 
ᑐᒃᓯᖅᕋᐅᑎᒥᑦ ᐱᔾᔪᑎ ᐃᓚᓕᐅᑎᔭᐅᓂᐊᖅᐸᑦ ᑲᑎᒪᔾᔪᑎᒃᓴᓄᑦ ᑕᐃᒃᑯᓄᖓ ᐃᓚᒋᔭᐅᔪᓄᑦ ᑲᑎᒪᔪᓂ 
ᑐᓂᔾᔪᑎᒋᓗᒍ ᐊᐅᓚᑦᑎᔨᒻᒪᕆᐅᔪᒧᑦ ᐅᑉᓗᐃᑦ ᓯᑕᒪᑦ (4) ᓯᕗᓂᐊᒍᑦ ᑲᑎᒪᒋᐊᓚᐅᖅᑎᓐᓇᒋᑦ. 

 
4.2  ᐊᐅᓚᑦᑎᔨᒻᒪᕆᒃ ᐃᒪᓐᓇᐃᓐᓂᐊᖅᑐᖅ ᑐᓂᓯᓗᓂ ᑕᒪᐃᓐᓂᒃ ᑐᒃᓯᕋᐅᑎᑦ ᐃᓚᓕᐅᑎᓗᒋᑦ ᑲᑎᒪᔾᔪᑎᒃᓴᓂ 

ᐊᖓᔪᖅᑳᒧᑦ, ᑐᙱᓕᐊᓄᑦ ᐊᖓᔪᖅᑳᑉ, ᐊᒻᒪᓗ ᑐᙱᓕᒃᑲᓐᓂᐊᓄᑦ ᐊᖓᔪᖅᑳᑉ ᑮᓇᐅᔭᓕᕆᔨᒧᑦ (ᑲᑎᓪᓗᒋᑦ ᐅᑯᐊ 
“ᐊᐅᓚᑦᑎᔨᑦ ᑲᑎᒪᔨᕋᓛᙱᑦ”) ᐊᒻᒪᓗ ᐅᑯᐊ ᐊᐅᓚᑦᑎᔨᑦ ᑲᑎᒪᔨᕋᓛᙱᑦ ᐃᒪᓐᓇᐃᓐᓂᐊᖅᑐᑦ ᓴᖅᑭᑦᑎᓗᑎᒃ 
ᐊᒻᒪᓗ ᑐᓂᔾᔪᑎᖃᕐᓗᑎᒃ ᑲᑎᒪᔾᔪᑎᒃᓴᓂᒃ ᕿᒥᕐᕈᔭᐅᓗᓂ ᐊᒻᒪᓗ ᐊᖏᖅᑕᐅᓗᓂ ᐅᑯᓄᖓ ᐃᓚᒋᔭᐅᔪᓄᑦ 
ᑲᑎᒪᔪᓂᑦ. ᑲᑎᒪᔾᔪᑎᒃᓴᖅ ᑲᑎᒪᓂᐅᓂᐊᖅᑐᒧᑦ ᐃᒪᓐᓇᐃᓐᓂᐊᖅᑐᖅ ᐃᓕᖓᑎᑦᑎᓗᓂ ᐅᖃᐅᓯᐅᓂᖃᖅᑐᓂᒃ 
ᐅᖃᖃᑎᒌᒍᑕᐅᓗᑎᒃ. ᑲᑎᒪᔾᔪᑎᒃᓴᖅ ᑲᑎᒪᔪᓂ ᐊᒻᒪᓗ ᐃᓕᖓᑎᑦᑎᓗᑎᒃᓗ ᖃᓄᑎᒋ ᐊᑯᓂᐅᓂᖃᕐᓂᐊᕐᓂᐊᓂᒃ 
ᐱᓕᕆᐊᖑᑎᓪᓗᒍ ᑲᑎᒪᔪᓂᒃ ᐊᑐᓂᒃ ᐅᖃᐅᓯᒃᓴᑦ. 

 
4.3   ᐊᐅᓚᑦᑎᔨᑦ ᑲᑎᒪᔨᕋᓛᙱᑦ, ᐊᖅᑭᒃᓱᐃᑎᓪᓗᒋᑦ ᑲᑎᒪᔾᔪᑎᒃᓴᓂᒃ, ᐃᒪᓐᓇᐃᓐᓂᐊᖅᑐᑦ ᐃᓕᖓᑦᑎᐊᖁᓪᓗᒋᑦ 

ᓇᓪᓕᐊᑐᐃᓐᓇᖅ ᐅᖃᐅᓯᒃᓴᖅ ᑲᑎᒪᑦ ᐊᖏᖅᓯᒪᓗᓂᒋᑦ ᐃᓱᒪᒃᓴᖅᓯᐅᕈᑕᐅᓂᐊᕐᓂᙱᓐᓄᑦ ᐃᓚᒋᔭᐅᔪᓄᑦ 
ᑲᑎᒪᕕᒃᔪᐊᖅᑐᓂ ᐃᓕᖓᑎᑕᐅᓗᑎᒃ ᑲᑎᒪᔾᔪᑎᒃᓴᓂ.  

 
4.4   ᑲᑎᒪᔾᔪᑎᒃᓴᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᕐᓂᕐᒧᑦ ᐃᒪᓐᓇ ᐃᓚᖃᕈᓐᓇᖅᑐᑦ, ᐃᓱᓕᕝᕕᖃᙱᓪᓗᒋᑦ, ᐅᑯᐊ 

ᐊᑖᓂ ᐃᓕᖓᔪᑦ ᒪᓕᒃᓗᒋᑦ: 
 
a) ᓇᐃᑦᑐᒥᑦ ᐅᖃᐅᓯᖃᕐᓗᓂ ᓄᓇᓕᖕᒥ ᓯᕗᓕᖅᑎ ᑐᖓᓱᒃᑎᑦᑎᔪᖅ; 
b) ᐊᙱᖅᑕᐅᓯᒪᓗᑎᒃ ᑲᑎᒪᔾᔪᑎᕕᓃᑦ ᓯᕗᓂᐊᒍᑦ ᑲᑎᒪᔾᔪᑎᕕᓂᑦ; 
c) ᑮᓇᐅᔭᓕᕆᓂᕐᒧᑦ ᐃᓕᖓᔪᑦ ᐅᑯᓇᖓᑦ ᓄᓇᕗᑦ ᑐᙵᕕᒃ ᑎᒥᖓᓐᓂᒃ ᐊᒻᒪᓗ ᐅᑯᓇᖓᑦ ᐊᕕᒃᑐᖅᓯᒪᔪᓂ 

ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐅᑯᓇᖓᑦ ᑕᒻᒪᖅᓯᒪᔪᖅᓯᐅᖅᑎᓂᒃ ᑮᓇᐅᔭᓂᒃ ᖃᐅᔨᓴᖅᑎᑦ 
ᐅᓂᑉᑳᓕᐊᙱᓐᓂᒃ, ᐃᓚᒋᓪᓗᒋᑦ ᐅᑯᐊ ᑎᒃᑯᐊᖅᓯᓂᖅ ᑕᒪᖅᓯᒪᔪᖅᓯᐅᖅᑎᓂᑦ ᖃᐅᔨᓴᖅᑎᑦ ᑮᓇᐅᔭᓂᒃ; 
(ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.9) 

d) ᓈᒻᒪᒋᔭᐅᓂᙱᑦ ᐅᑯᐊ ᑮᓇᐅᔭᖁᑎᒃᓴᖏᑦ ᓄᓇᕗᑦ ᑐᙵᕕᒃ ᑎᒥᖓᑦᑕ, ᐅᑯᐊ ᐊᕕᒃᑐᖅᓯᒪᔪᓂ ᐃᓄᐃᑦ 
ᑲᑐᔾᔨᖃᑎᒌᖏᑦ ᐊᒻᒪᓗ ᓇᓪᓕᐊᑐᐃᓐᓇᖅ ᐱᓕᕆᐊᑦ, ᐅᑯᓄᖓ  ᑮᓇᐅᔭᓕᕆᓂᕐᒧᑦ ᐅᑭᐅᑦ, ᓇᓪᓕᐊᒃ 
ᑮᓇᐅᔭᒃᓴᖏᑦ ᒪᓕᒋᐊᖃᕐᒪᖔᑕ ᐱᖁᔨᔾᔪᑎᑦ ᒪᓕᒃᑕᐅᓗᑎᒃ ᐃᓕᖓᔪᑦ ᐅᑯᓇᓂ ᐃᓕᖓᔪᓂᒃ 8.1 
ᒪᓕᒐᖏᓐᓂ; ᑮᓇᐅᔭᓕᕆᓂᕐᒧᑦ ᐃᓕᖓᔪᑦ ᐅᑯᓇᖓᑦ ᓄᓇᕗᑦ ᑐᙵᕕᒃ ᑎᒥᖓᓐᓂᒃ ᐊᒻᒪᓗ ᐅᑯᓇᖓᑦ 
ᐊᕕᒃᑐᖅᓯᒪᔪᓂ ᐃᓄᐃᑦ ᑲᑐᔾᔨᖃᑎᒌᖏᓐᓂᑦ ᐊᒻᒪᓗ ᐅᑯᓇᖓᑦ ᑕᒻᒪᖅᓯᒪᔪᖅᓯᐅᖅᑎᓂᒃ ᑮᓇᐅᔭᓂᒃ 
ᖃᐅᔨᓴᖅᑎᑦ ᐅᓂᑉᑳᓕᐊᙱᓐᓂᒃ, ᐃᓚᒋᓪᓗᒋᑦ ᐅᑯᐊ ᑎᒃᑯᐊᖅᓯᓂᖅ ᑕᒪᖅᓯᒪᔪᖅᓯᐅᖅᑎᓂᑦ ᖃᐅᔨᓴᖅᑎᑦ 
ᑮᓇᐅᔭᓂᒃ; (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓ s 4.10) 

e) ᐅᓂᑉᑳᑦ ᑐᓂᕐᕈᑕᐅᓯᒪᔪᑦ ᐅᑯᓄᐊ ᐊᐅᓚᑦᑎᔨᑦ ᑲᑎᒪᔨᕋᓛᙱᓐᓄᑦ ᓄᓇᕗᑦ ᑐᙵᕕᒃ ᑎᒥᖓᓐᓄᑦ; 
f) ᐊᕐᕌᒍᑕᒫᑦ ᐅᓂᑉᑳᓕᐊᑦ ᐅᓄᖓ ᓄᓇᕗᑦ ᑐᙵᕕᒃ ᑎᒥᖓᓐᓄᑦ; (ᓄᓇᕗᑦ ᑐᒐᕕᒃ ᑎᒥᖓᑦᑕ ᒪᓕᒐᖏᑦ s. 

4.9) 
g) ᐅᖃᐅᓯᒃᓴᐃᑦ ᑐᓂᕐᕈᑕᐅᔪᑦ  ᓯᕗᓂᐊᓂ ᑲᑎᒪᓂᐅᓚᐅᖅᓯᒪᔪᒥᑦ ᐱᓪᓗᒋᑦ;  

h) ᓇᓪᓕᐊᑐᐃᓐᓇᖅ ᒪᓕᒐᖅ ᐊᓯᔾᔨᖁᔭᐅᔪᑦ ᐊᑐᓕᖁᔨᔾᔪᑎᑎᒍᑦ ᑲᑎᒪᔨᓄᑦ (ᓄᓇᕗᑦ ᑐᙵᕕᒃ ᑎᒥᖓᑦᑕ 
ᒪᓕᒐᖏᑦ s. 14.1); ᐊᒻᒪᓗ 

g) ᓱᓇᑐᐃᓐᓇᖅ ᐅᖃᐅᓯᒃᓴᖅ ᑐᓂᔾᔪᑕᐅᔪᑦ ᐊᕐᕌᒍᑕᒫᖅᓯᐅᑎᓄᑦ ᑲᑎᒪᕕᒃᔪᐊᕐᓂᕐᒧᑦ                    
ᐅᑯᓄᖓ ᑲᑎᒪᔨᓄᑦ. 

 
4.5  ᐊᐅᓚᑦᑎᔨᑦ ᑲᑎᒪᔨᕋᓛᙱᑦ ᐃᓚᓕᐅᔾᔨᓯᒪᓕᖅᐸᑕ ᐃᓕᓯᓯᒪᓗᑎᒃ ᐱᔾᔪᑎᐅᔪᒥᑦ ᐅᖃᐅᓯᖃᕐᓂᕐᒥᑦ ᑲᑎᒪᔾᔪᑎᒃᓴᓂ 

ᐃᓕᖓᔪᒥᑦ, ᑕᐃᓐᓇ ᐃᓄᒃ ᐱᔭᒃᓴᖃᓚᐅᖅᑐᖅ ᑕᒪᑦᓱᒧᖓ ᐱᔾᔪᑎᐅᔪᒧᑦ ᐃᒪᓐᓇᐃᓐᓂᐊᖅᑐᖅ ᐸᕐᓇᐃᓗᓂ 
ᑐᓂᔾᔪᑎᒃᓴᒥᓂᒃ ᐃᓚᒋᔭᐅᔪᓄᑦ ᐊᒻᒪᓗ ᐊᑐᐃᓐᓇᕈᐃᓗᓂ ᐊᐅᓚᑦᑎᔨᒻᒪᕆᖕᒧᑦ ᓯᕗᓂᐊᒍᑦ ᐱᓇᓱᐊᕈᓰᒃ ᒪᕐᕉᒃ 
ᓯᕗᓂᐊᖑᑦ (2) ᑲᑎᒪᓂᖅ ᐱᒋᐊᓚᐅᖅᑎᓐᓇᒍ. ᑕᒪᕐᒥᒃ ᑐᓂᔾᔪᑕᐅᔪᑦ ᐃᒪᓐᓇ ᐃᓚᖃᕐᓂᐊᖅᑐᑦ ᓇᐃᑦᑐᒥᑦ 
ᓇᓗᓇᐃᔭᖅᓯᒪᓗᓂ ᐱᔾᔪᑎᐊᑕ ᑐᑭᐊᓂᒃ ᐊᒻᒪᓗ ᐃᓱᒪᓕᐅᕈᑎᒧᑦ ᑐᒃᓯᕋᐅᑎ ᐅᑯᓇᙵᑦ ᐃᓚᒋᔭᐅᔪᓂᒃ 
(ᐱᑕᖃᖅᐸᑦ ᑭᓯᐊᓂ), ᑕᑯᔭᒃᓴᒥᑦ ᓇᓪᓕᐊᑐᐃᓐᓇᖅ ᐱᖁᔨᕗᖔᕈᑎᒥᑦ(ᓂᒃ) ᐃᓚᒋᔭᐅᔪᑦ ᑲᑎᒪᔪᓂ 
ᐊᐱᕆᔭᐅᓂᐊᖅᑐᑦ ᓴᖅᑭᑦᑎᓗᑎᒃ ᐊᓯᙱᓐᓂᒃ ᐸᐃᑉᐹᓂᒃ ᑲᒪᒋᔭᐅᑎᓪᓗᒋᑦ ᐃᓚᒋᔭᐅᔪᓄᑦ ᐃᓗᐃᑦᑐᒥᑦ 
ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ ᐱᔾᔪᑎᐅᔪᒧᑦ.  

 
4.6   ᐃᓚᒋᔭᐅᔪᑦ ᑲᑎᒪᔪᓂ ᐃᒪᓐᓇᐃᓐᓂᐊᖅᑐᑦ, ᐊᑕᐅᓯᖅ ᓯᕗᓪᓕᖅᐹᖅ ᐱᓕᕆᕆᐊᓕᖅᑎᓪᓗᒋᑦ ᑕᒪᐃᓐᓂᒃ 

ᑲᑎᒪᒋᐊᓂᕐᒧᑦ, ᐃᓱᒪᒃᓴᖅᓯᐅᕆᐊᖃᖅᑐᑦ ᓅᑦᑎᒋᐊᕈᑎᒥᑦ ᓈᒻᒪᒃᓴᕐᓂᕐᒥᑦ ᑲᑎᒪᔾᔪᑎᒃᓴᓂᒃ ᓴᖅᑭᑎᑕᐅᓯᒪᔪᓂᒃ 
ᐊᒻᒪᓗ ᑐᓂᕐᕈᑕᐅᓯᒪᔪᓂᒃ ᐅᑯᓄᖓ ᐊᐅᓚᑦᑎᔨᑦ ᑲᑎᒪᔨᕋᓛᙱᓐᓄᑦ. ᐃᒪᓐᓇᐃᑦᑐᒪᒃᐸᑦ ᐃᓚᒋᔭᐅᔪᖅ ᑲᑎᒪᔪᓂ 
ᐃᓚᓕᐅᔾᔨᓗᓂ ᐊᓯᒃᑲᓐᓂᐊᓂᒃ ᐱᔾᔪᑎᒥᑦ ᑲᑎᒪᔾᔪᑎᒃᓴᓄᑦ ᐃᓕᓯᓂᕐᒥᑦ, ᐊᖑᑕᐅᒍᓂ ᐊᕐᓇᐅᒐᓗᐊᕈᓂᓘᓐᓃᑦ 
ᓴᖅᑭᑦᑎᔪᓐᓇᖅᑐᖅ ᓅᑦᑎᒍᒥᑦ ᐋᖅᑭᒃᓯᒋᐊᕐᕈᑎᒥᒃ ᑲᑎᒪᔾᔪᑎᒃᓴᓂᑦ ᐃᓕᓯᓂᐊᕐᓗᓂ ᐱᔾᔪᑎᒥᒃ. ᐃᓚᒋᔭᐅᔪᑦ 
ᐃᒪᓐᓇᐃᓐᓂᐊᖅᑐᑦ ᐃᓱᒪᒃᓴᖅᓯᐅᕈᑎᒋᓗᒍ ᐊᒻᒪᓗ ᓂᕈᐊᕈᑎᒋᓗᒍ, ᑲᔪᓯᑎᓪᓗᒋᑦ ᐅᖃᖃᑎᒌᒍᑎᑎᒍᑦ ᑖᑦᓱᒧᖓ 
ᓅᑦᑎᔾᔪᑎᒧᑦ ᐃᓕᔭᐅᖁᓪᓗᒍ ᑲᑎᒪᔾᔪᑎᒃᓴᓄᑦ, ᓇᓪᓕᐊᑐᐃᓐᓇᖅ ᓅᑦᑎᔾᔪᑎ ᐃᓚᓕᐅᑕᐅᓂᐊᖅᐸᑦ ᐅᕝᕙᓘᓐᓃᑦ 
ᐲᖅᑕᐅᓂᐊᖅᐸᑦ ᐱᔾᔪᑎᒧᑦ ᑲᑎᒪᔾᔪᑎᒃᓴᓂᑦ.   

 
4.7   ᐊᙱᖅᑕᐅᓯᒪᓕᖅᑎᓪᓗᒍ ᐅᑯᓄᖓ ᐃᓚᒋᔭᐅᔪᓄᑦ ᑲᑎᒪᔪᓂ, ᑲᑎᒪᔾᔪᑎᒃᓴᑦ ᐃᒪᓐᓇᐃᓐᓂᕐᐊᖅᑐᑦ ᐊᐅᓚᑦᑎᓗᓂ 

ᑲᔪᓯᓂᙱᓐᓂᒃ ᑲᑎᒪᓂᕐᒥᑦ ᐊᒻᒪᓗ ᐅᓇ ᐃᒃᓯᕙᐅᑕᐅᔪᖅ ᑲᑎᒪᔪᓂ ᐃᒪᓐᓇᐃᓐᓂᐊᖅᑐᖅ ᓇᓗᓇᐃᖅᓯᒪᑦᑎᐊᕐᓗᓂ 
ᑖᒃᑯᐊ ᑲᑎᒪᔾᔪᑎᒃᓴᑦ ᒪᓕᒃᑕᐅᒐᓗᐊᕐᒪᖔᑕ. 

 
4.8   ᖃᙵᑐᐃᓐᓇᖅ ᑲᑎᒪᑎᓪᓗᒋᑦ, ᐃᓚᒋᔭᐅᔪᖅ ᑲᑎᒪᔪᓂ ᐃᒪᓐᓇ ᐱᔪᓐᓇᖅᑐᖅ ᐱᔪᒪᒍᓂ ᐱᒋᐊᖅᑎᑦᑎᓗᓂ 

ᓅᑦᑎᔾᔪᑎᒃᑯᑦ ᐃᓱᒪᒃᓴᖅᓯᐅᕈᑎᒋᒃᑲᓐᓂᕈᒪᓗᒍ ᑲᑎᒪᔾᔪᑎᒃᓴᐃᑦ ᐃᓚᓯᔪᒪᓂᕐᒧᑦ ᐊᕝᕙᓘᓐᓃᑦ ᐲᖅᓯᔪᒪᓂᕐᒧᑦ 
ᓇᓪᓕᐊᑐᐃᓐᓇᖅ ᐱᔾᔪᑕᐅᔪᒥᑦ ᑲᑎᒪᔾᔪᑎᒃᓴᓂ. ᑕᐃᒪᐃᑦᑐᖅ ᓅᑦᑎᒋᐊᕈᑎ ᐃᒪᓐᓇ ᐱᔭᕆᐊᖃᖅᑐᖅ ᐊᒥᓲᓂᖅᓴᓄᑦ 
ᐃᑲᔪᖅᑐᖅᑕᐅᓗᓂ ᐃᓚᒋᔭᐅᔪᓄᑦ ᑲᑎᒪᔪᓂ ᐊᖏᖅᑕᐅᓂᐊᖅᐸᑦ. 

 
5. ᑲᑎᒪᔪᑦ ᐊᒥᓲᓂᖏᑦ 

 
5.1  ᐱᖓᓱᑦ (3) ᐃᓚᒋᔭᐅᔪᑦ ᑲᑎᒪᔪᓂ ᐊᑐᓂᑦ ᐊᕕᒃᑐᖅᓯᒪᔪᓂ ᑲᑎᒪᔨᐅᔪᓂᑦ ᐊᒻᒪᓗ ᒪᕐᕉᒃ (2) ᐃᓚᒋᔭᐅᒨᒃ 

ᑲᑎᒪᔪᓂ ᓄᓇᕗᑦ ᑐᙵᕕᒃ ᑎᒥᖓᓐᓂᑦ ᐃᒪᓐᓇᐃᒋᐊᖃᕐᓂᐊᑦ ᐅᐸᒃᓯᒪᐃᓐᓇᕐᓗᑎᒃ ᓈᒻᒪᒃᓯᓕᕈᑕᐅᓂᕐᒧᑦ 
ᐊᒥᓲᓂᐅᔪᓄᑦ ᑲᑎᒪᔪᓂ ᒪᑯᐊ ᐱᓕᕆᐊᙳᔪᑦ ᓇᓪᓕᐊᑐᐃᓐᓇᖅ ᐱᓕᕆᐊᙳᑎᓪᓗᒋᑦ ᓇᓪᓕᐊᓐᓂᑐᐃᓐᓇᖅ 
ᑲᑎᒪᔪᓂ ᐃᓚᒋᔭᐅᔪᑦ. (ᓄᓇᕗᑦ ᑐᙵᕕᑦ ᑎᒥᖓᑦᑕ ᒪᓕᒐᖏᑦ s. 4.5) 

 
5.2   ᐃᒪᓐᓇᐃᑦᑐᖃᕐᓂᕐᖅᐸᑦ ᐊᒥᓲᓂᙱᑦ ᓈᒻᒪᒍᑕᐅᓂᕐᒧᑦ ᑲᑎᒪᔪᓂᑦ ᑕᐃᒪᐃᑦᑐᓐᓃᖅᐸᑦ, ᑕᒪᕐᒥᒃ ᐱᓕᕆᐊᙳᔪᑦ 

ᐃᒪᓐᓇᐃᑕᐅᓂᐊᖅᑐᑦ ᓄᖅᑲᖅᑎᑕᐅᓗᑎᒃ ᑭᓯᐊᓂ ᐊᒥᓲᓂᙱᑦ ᓈᒻᒪᒃᓯᒃᐸᑕ ᑲᑎᒪᔨᑦ ᐅᑎᕐᕐᓗᑎᒃᓗ. 
 
6.  ᐃᒃᓯᕙᐅᑕᖅ 

 
6.1   ᐊᖓᔪᖅᑳᖅ ᓄᓇᕗᑦ ᑐᒥᕕᒃ ᑎᒥᖓᓐᓂ ᐃᒪᓐᓇᐃᓐᓂᐊᖅᑐᖅ ᐃᒃᓯᕙᐅᑕᐅᓗᓂ ᑕᒪᐃᓐᓂᒃ ᑲᑎᒪᓂᐅᔪᓂᒃ 

ᐃᓚᒋᔭᐅᔪᓂᒃ ᑲᑎᒪᑎᓪᓗᒋᑦ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖏᑦ s. 6.1) 
 

6.2   ᐃᒪᓐᓇᐃᑦᑐᖃᖅᐸᓪᓕ ᑖᓐᓇ ᐊᙵᔪᖅᑳᖅ ᐱᑕᖃᙱᑉᐸᑦ ᐅᕝᕙᓘᓐᓃᑦ ᐊᔪᕈᑎᖃᖅᐸᑦ ᐱᓕᕆᐊᖃᕐᓂᕐᒥᑦ 
ᐊᙳᑕᐅᒍᓂ ᐊᕐᓇᐅᒐᓗᐊᕈᓂᓘᓐᓃᑦ ᐱᔭᒃᓴᙱᓐᓂᒃ, ᓯᕗᓪᓕᖅ ᑐᙱᓕᐊ-ᐊᙵᔪᖅᑳᑉ ᓄᓇᕗᑦ ᑐᙵᕕᒃ 

ᑎᒥᖓᓐᓂ ᐃᒪᓐᓇᐃᓐᓂᐊᖅᑐᖅ ᐃᒃᓯᕙᐅᑕᕆᔭᐅᓗᓂ ᑲᑎᒪᓂᐅᔪᓂᒃ ᐃᓚᒋᔭᐅᔪᓄᑦ ᑲᑎᒪᑎᓪᓗᒋᑦ (ᓄᓇᕗᑦ 
ᑐᙵᕕᒃ ᑎᒥᖓᑦᑕ ᒪᓕᒐᙱᑦ s. 6.2(a)  
 

6.3   ᐃᒪᓐᓇᐃᑦᑐᖃᖅᐸᓪᓕ ᑖᓐᓇ ᐊᙵᔪᖅᑳᖅ ᐱᑕᖃᙱᑉᐸᑦ ᐊᒻᒪᓗ ᓯᕗᓪᓕᖅ ᑐᙱᓕᐊ-ᐊᙵᔪᖅᑳᑉ ᑕᒪᒃᑮᒃ 
ᐱᑕᖃᙱᓪᓗᑎᒃ ᐅᕝᕙᓘᓐᓃᑦ ᐊᔪᖅᐸᑎᒃ ᐱᓕᕆᐊᖃᕐᓂᕐᒥᑦ ᐱᔭᒃᓴᙱᓐᓂᒃ, ᐅᓇ ᑐᙱᓕᒃᑲᓐᓂᐊ-ᐊᖓᔪᖅᑳᕐ 
ᑮᓇᐅᔭᓕᕆᔨ ᓄᓇᕗᑦ ᑐᙵᕕᒃ ᑎᒥᖓᓐᓂ ᐃᒪᓐᓇᓐᓂᐊᖅᑐᖅ ᐃᒃᓯᕙᐅᑕᐅᓗᓂ ᑲᑎᒪᓂᙱᓐᓂ ᐃᓚᒋᔭᐅᔪᑦ, 
(ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᙱᑦ s. 6.3(a) ᐊᒻᒪᓗ (b)) 

 
6.4   ᐃᒃᓯᕙᐅᑕᕆᔭᐅᔪᖅ ᐃᒪᓐᓇᐃᓐᓂᐊᖅᑐᖅ ᑕᒪᓐᓇ ᑲᑎᒪᓂᖅ ᐊᐅᓚᑕᐅᒐᓗᐊᕐᒪᖔᑦ ᐊᑲᐅᔪᒥᑦ, ᐃᙱᕐᕋᑦᑎᐊᕐᓗᓂ 

ᐊᒻᒪᓗ ᑲᔪᓯᑦᑎᐊᕐᓗᓂ ᑐᓗᖅᑕᕈᑎᖃᕋᓂ. ᐃᒃᓯᕙᐅᑕᐅᔪᖅ ᐃᒪᐃᓕᐅᕈᓐᓇᖅᑐᖅ ᑕᐃᓯᓗᓂ 
ᓄᖅᑲᙵᑲᐃᓐᓇᕐᓂᕐᒥᑦ, ᓄᖅᑲᖅᑎᑦᑎᓂᕐᒥᑦ ᐅᕝᕙᓘᓐᓃᑦ ᐊᑐᕐᓗᓂ ᓈᒻᒪᙱᑦᑐᓕᔪᖃᓕᖅᐸᑦ 
ᐃᖢᐊᖅᓴᙱᓕᕐᓗᓂᓗ ᑕᒪᓐᓇ ᑲᔪᓯᓂᐊᖅᑎᓪᓗᒍ ᐱᓕᕆᐊᖅ. 

 
7. ᓂᕈᐊᕐᓂᖅ 
 
7.1   ᑭᓯᐊᓂ ᐃᒪᓐᓇ ᐊᑐᐃᓐᓇᐅᑎᑕᐅᒃᐸᑕ ᐃᓗᐊᓂ ᒪᓕᒐᐃᑦ, ᐊᑐᓂᑦ ᐃᓚᖏᔭᐅᔪᑦ ᑲᑎᒪᔪᓂ ᐃᓚᐅᒃᐸᑕ 

ᖃᐃᓯᒪᓗᑎᒃ ᑲᑎᒪᔪᓂ ᐃᒪᓐᓇᐃᓐᓂᐊᖅᑐᑦ ᐱᔪᓐᓇᐅᑎᖃᖅᖢᑎᒃ ᓂᕈᐊᕈᓐᓇᕐᓂᕐᒥᑦ. (ᓄᓇᕗᑦ ᑐᙵᕕᒃ ᑎᒥᖓᑦᑕ 
ᒪᓕᒐᙱᑦ s. 4.4) 

 
7.2   ᐃᒃᓯᕙᐅᑕᖅ ᐃᒪᓐᓇᐃᓐᓂᐊᖅᑐᖅ ᑭᓯᐊᓂ ᓂᕈᐊᕈᓐᓇᖅᑐᑦ ᐊᔾᔨᒌᒃᑐᖃᖅᐸᑦ ᓂᕈᐊᕈᑎᓂᒃ. 
 (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᙱᑦ s. 5.13) 
 
7.3   ᑭᓯᐊᓂ ᐅᖃᖅᓯᒪᒃᐸᑕ ᐃᓗᐊᓂ ᐅᑯᐊ ᑲᓇᑕᒥ ᑯᐊᐱᕇᓴᓐ ᐱᖁᔭᙱᓐᓂ, ᒪᓕᒐᑦ, ᐅᕝᕙᓘᓐᓃᑦ ᒪᓕᒃᑕᐅᔭᕆᐊᓖᑦ 

ᐊᒻᒪᓗ ᑐᑭᒧᐊᒍᑎᑦ, ᑕᒪᕐᒥᒃ ᐊᐱᖅᑯᑎᑦ ᐃᓱᒪᓕᐅᕈᑕᐅᓂᐊᖅᑐᑦ ᐊᒥᓲᓂᖅᓴᓄᑦ ᓂᕈᐊᕈᑕᐅᔪᓄᑦ, (ᓄᓇᕗᑦ 
ᑐᙵᕕᒃ ᑎᒥᖓᑦᑕ ᒪᓕᒐᙱᑦ s.4.6) 

 
7.4   ᓂᕈᐊᕐᓂᕐᒧᑦ  ᑐᑭᒧᐊᒍᑎᑦ ᐃᒪᓐᓇᐃᓐᓂᐊᖅᑐᑦ ᑕᑯᒃᓴᐅᑎᔪᒃᑯᑦ ᐃᓵᒃᓗᑎᒃ, ᑭᓯᐊᓂ ᐃᒪᓐᓇ ᐃᓚᒋᔭᐅᔪᑦ ᑲᑎᒪᔪᓂ 

ᑐᒃᓯᕋᖅᐸᑕ ᑕᒪᓐᓇ ᓂᕈᐊᕐᓂᖅ ᐃᓕᖓᓗᓂᐊ ᑕᒃᑯᓴᐅᙱᑦᑐᒃᑯᑦ ᑲᙳᓇᖅᑐᒃᑯᑦ ᐴᖅᓯᕕᖃᕐᓗᑎᒃ ᐅᕝᕙᓘᓐᓃᑦ 
ᑎᑎᖅᑐᖅᑕᐅᓗᑎᒃ ᓇᓗᓇᐃᔭᐃᓂᒃᑯᑦ ᓂᕈᐊᕈᑎᑦ. 

 
7.5   ᖃᙵᑐᐃᓐᓇᖅ ᓯᕗᓂᐊᒍᑦ ᐅᕝᕙᓘᓐᓃᑦ ᓂᕈᐊᖅᑐᓕᕆᓂᕐᒧᑦ ᓅᑦᑎᔪᖃᖅᑎᓪᓗᒍ, ᓇᓪᓕᐊᑐᐃᓐᓇᖅ ᐃᓚᒋᔭᐅᔪᖅ 

ᑲᑎᒪᔪᓂ ᐃᒪᓐᓇᐃᑦᑐᓐᓇᖅᑐᖅ, ᑕᐃᓯᓗᓂ ᓈᒻᒪᒃᓴᙱᔾᔪᑎᒥᑦ ᐃᖢᐊᖅᓴᙱᓐᓂᕐᒧᑦ, ᑐᒃᓯᕋᓗᓂ ᓂᕈᐊᕈᑎᑦ 
ᑲᙳᓇᖅᑐᒃᑯᑦ ᐃᓕᖓᖁᓗᒋᑦ ᐅᕝᕙᓘᓐᓃᑦ ᑎᑎᖅᑐᖅᑕᐅᓗᑎᒃ ᓂᕈᐊᕈᑎᑦ. ᐃᒃᓯᕙᐅᑕᐅᔪᖅ ᐃᒪᓐᓇᐃᓐᓂᐊᖅᑐᖅ 
ᑕᒪᓐᓇ ᓂᕈᐊᕈᑎ ᐱᓕᕆᐊᖑᖁᓪᓗᒍ ᒪᓕᒃᓗᒋᑦ ᑐᒃᓯᕋᐅᑎᔪᖅ. ᐃᒪᓐᓇᐃᑉᐸᑦ ᑐᒃᓯᕋᐅᑎ ᐊᖅᑭᒃᑕᐅᒃᐸᑕ 
ᑲᙳᓇᖅᑐᒃᑯᑦ ᓂᕈᐊᕐᓗᑎᒃ ᐊᒻᒪᓗ ᑎᑎᖅᑐᖅᑕᐅᓗᑎᒃ ᓂᕈᐊᕈᑎᑦ ᐱᑉᓗᒋᑦ ᑖᒃᑯᓄᖓᑦᓴᐃᓐᓇᖅ ᓂᕈᐊᕈᑎᓄᑦ, 
ᐃᒃᓯᕙᐅᑕᐅᔪᖅ ᐃᒪᓐᓇᐃᑦᑐᓐᓇᖅᑐᖅ ᒪᓕᒃᓗᒋᑦ ᑐᑭᓕᐅᖅᑕᐅᔪᑦ ᐊᒥᓲᓂᖅᓴᓄᑦ ᐃᓚᒋᔭᐅᔪᓄᑦ ᑲᑎᒪᔪᓂᑦ 
ᐃᓚᐅᔪᓂ ᑲᑎᒪᓂᐅᑉ ᐃᓗᐊᓂ. 

 
7.6  ᐃᓚᒋᔭᐅᔪᖅ ᑲᑎᒪᔪᓂ ᑐᒃᓯᕋᖅᐸᑦ, ᐊᙳᑕᐅᒍᓂ ᐊᕐᓇᐅᒐᓗᐊᕈᓂᓘᓐᓃᑦ ᐊᑭᐊᓃᑦᑐᖅ, ᐊᒻᒪᓗ ᐱᔾᔪᑎᒋᖕᒪᖔᒍ 

ᓲᖅ, ᐃᒪᓐᓇᐃᓐᓂᐊᖅᑐᑦ ᑎᑎᖅᑐᖅᓗᒋᑦ ᑲᑎᒪᔾᔪᑎᒃᓴᓂᑦ.  
 
7.7  ᐃᒪᓐᓇᐃᑉᐸᑦ ᐃᓚᒋᔭᐅᔪᖅ ᑲᑎᒪᔪᓂ ᑐᒃᓯᕋᕐᓗᓂ, ᐊᒻᒪᓗ ᐅᖃᐅᑎᓯᒪᒃᐸᒋᑦ ᑲᑎᒪᔨᑦ ᐊᒻᒪᓗ/ᐅᕝᕙᓘᓐᓃᑦ 

ᐃᓚᒋᔭᐅᔪᖅ ᑲᑎᒪᔪᓂ ᐊᙳᑕᐅᒍᓂ ᐊᕐᓇᐅᒐᓗᐊᕈᓂᓘᓐᓃᑦ ᓇᖕᒥᓂᖅ ᐊᑲᐅᙱᓕᐅᕈᑎᖃᖅᐸᑦ ᐃᖕᒥᓄᑦ ᐊᒻᒪᓗ, 
ᓴᖅᑭᑉᐸᑦ, ᓂᕈᐊᙱᓪᓗᓂ ᓂᕈᐊᖅᑐᖃᓕᖅᐸᑦ, ᑕᒪᓐᓇ ᓱᓕᓂᖅ ᐃᒪᓐᓇ ᐱᓂᐊᖅᑐᖅ ᑎᑎᖅᑕᖅᑕᐅᓗᓂ 
ᑲᑎᒪᔾᔪᑎᐅᔪᓂᑦ ᐊᓕᓚᔪᓂᑦ.  

 
8.  ᓅᑦᑎᒋᐊᕈᑎᑦ 
 

 8.1  ᑕᒪᕐᒥᒃ ᓅᑦᑎᒋᐊᕈᑎᑦ ᐃᒪᓐᓇᐃᓐᓂᐊᖅᑐᑦ ᓅᑕᐅᓗᑎᒃ ᐃᓚᒋᔭᐅᔪᒧᑦ ᑲᑎᒪᔪᓂ ᐊᒻᒪᓗ ᑐᒡᓕᖅᑕᐅᓗᓂ ᐊᓯᐊᓄᑦ 
ᐃᓚᒋᔭᐅᔪᒧᑦ ᑲᑎᒪᔪᓂ. 

8.2  ᐅᖃᖃᑎᒌᒃᓂᖅ ᐃᓗᐊᓂ ᐱᑉᓗᒍ ᓅᑕᐅᓯᒪᔪᖅ ᓇᓪᓕᐊᑐᐃᓐᓇᖅ ᐃᓚᒋᔭᐅᔪᑦ ᑲᑎᒪᔪᓂ ᐃᒪᓐᓇᐃᓕᐅᕈᓐᓇᖅᑐᖅ 

ᐱᔪᒪᒍᓂ ᓴᖅᑭᑦᑎᓗᓂ ᓅᑦᑎᔾᔪᑎᒥᑦ ᐱᑉᓗᒍ ᑕᐃᓐᓇ ᓯᕗᓪᓕᕐᒥ ᓅᑦᑎᔾᔪᑕᐅᔪᖅ (ᐆᒃᑑᑦ., ᓅᑦᑎᔾᔪᑎ ᐱᓯᒪᓗᒍ 
ᓅᑦᑎᔾᔪᑕᐅᔪᖅ ᐃᓱᒪᒃᓴᖅᓯᐅᕈᑕᐅᓯᒪᔪᖅ ᑲᑎᒪᔨᕋᓛᓄᑦ) (“ᑐᒡᓕᐊᓂ ᓅᑦᑎᒋᐊᕈᑎ”). 

 
8.3  ᑐᒡᓕᐊᓂ ᓅᑦᑎᒋᐊᕈᑎ ᐊᖅᑭᒃᓱᖅᑕᐅᑎᓪᓗᖑ, ᐃᒃᓯᕙᐅᑕᖅ ᐃᒪᓐᓇᐃᓐᓂᐊᖅᑐᖅ ᐃᙲᓐᓇᖅ ᓴᓂᐊᓂ ᑖᓐᓇ 

ᑐᒡᓕᐊᓂ ᓅᑦᑎᔾᔪᑎ ᐊᒻᒪᓗ, ᑐᕌᙱᑉᐸᑦ ᐊᒃᑐᐊᓂᐊ ᓯᕗᓪᓕᕐᒥ ᓅᑕᐅᖃᐅᔪᒧᑦ, ᐃᒪᓐᓇ ᐱᓂᐊᖅᑐᑦ 
ᒪᓕᒐᓕᐅᕐᓂᐊᖅᑐᑦ ᑖᓐᓇ ᑐᒡᓕᐊᓂ ᓅᑦᑎᔾᔪᑎ ᓱᕋᐃᓂᐊᓂᒃ. ᐃᒃᓯᕙᐅᑕᖅ ᒪᓕᒐᓕᐅᙱᑉᐸᑦ ᑐᒡᓕᐊ ᓅᑦᑎᔾᔪᑎᒥᑦ 
ᓱᕋᐃᙱᓐᓂᐊᓂᒃ, ᐊᙳᑕᐅᒍᓂ ᐊᕐᓇᐅᒍᓂᓘᓐᓃᑦ ᐃᒪᓐᓇᐃᓐᓂᐊᖅᑐᖅ ᑕᐃᓯᓗᓂ ᑐᒡᓕᐊᓂᒃ ᑖᑦᓱᒧᖓ ᑐᒡᓕᐊᓂ 
ᓅᑦᑎᔾᔪᑎ ᐊᒻᒪᓗ ᐃᒪᓐᓇᐃᓪᓗᓂ ᑕᒪᓐᓇ ᐅᖃᖃᑎᒌᒍᑎ ᐊᒻᒪᓗ ᓂᕈᐊᕐᓂᖅ ᑐᒡᓕᐊᓂ ᓅᑦᑎᔾᔪᑎᒧᑦ 
ᐱᐊᓂᒃᓂᐊᓂᒃ ᓯᕗᓂᐊᒍᑦ ᐱᔪᓐᓇᖅᑎᑦᑎᓚᐅᖅᑎᓐᓇᒍ ᐅᖃᖃᑎᒌᒍᑎᓂᒃ ᓯᕗᓪᓕᕐᒥ ᓅᑦᑎᔾᔪᑎ 
ᐱᒋᐊᖅᑕᐅᒃᑲᓐᓂᕐᓗᓂ. 

 
8.4  ᑕᒪᕐᒥᑦ ᒪᓕᒃᑕᐅᔭᕆᐊᓖᑦ ᐊᒻᒪᓗ ᑐᑭᒧᐊᒍᑎᑦ ᐊᑐᖅᑕᐅᔪᓐᓇᖅᑐᑦ ᓅᑦᑎᒋᐊᕈᑎᒧᑦ ᑐᕌᕐᒥᔪᑦ ᑖᑦᓱᒧᖓ ᑐᒡᓕᐊᓂ 

ᓅᑦᑎᔾᔪᑎᒧᑦ. 
 
9.  ᐅᖃᖃᑎᒌᒃᓂᐅᔪᑦ ᓅᑦᑎᔾᔪᑎᓄᑦ 

 
9.1  ᑭᙳᓂᐊᒍᑦ ᓴᖅᑭᑦᑎᔪᖃᓚᐅᖅᑎᓪᓗᒍ ᓅᑦᑎᔾᔪᑎᒥᑦ, ᓅᑦᑎᔪᖅ ᐃᒪᓐᓇᐃᓐᓂᐊᖅᑐᖅ ᐊᑐᐃᓐᓇᕈᕐᕕᐅᓂᐊᖅᑐᖅ 

ᐱᕕᒃᓴᒥᑦ ᐅᖃᓪᓚᒃᓂᕐᒥᑦ ᓅᑦᑎᔾᔪᑎᒧᑦ. 
 
9.2   ᐊᑐᓂᑦ ᐃᓚᒋᔭᐅᔪᑦ ᐃᒪᓐᓇᐃᓐᓂᐊᖅᑐᑦ ᐊᑐᐃᓐᓇᕈᕐᕕᐅᓗᑎᒃ ᐱᕕᖃᖅᑎᑕᐅᓂᕐᒧᑦ ᐅᖃᓪᓚᒃᑎᑕᐅᓂᕐᒥᑦ 

ᓅᑦᑎᔾᔪᑎᒧᑦ ᐃᒪᓐᓇ ᐃᓕᑕᕆᔭᐅᓚᐅᕐᓗᓂ ᐃᒃᓯᕙᐅᑕᐅᔪᒧᑦ. 
 
9.3   ᑐᒃᓯᕋᖅᑎᓪᓗᒍ ᐃᓚᒋᔭᐅᔪᑦ ᑲᑎᒪᔪᓂ ᐅᕝᕙᓘᓐᓃᑦ ᐊᙳᑕᐅᒍᓂ ᐊᕐᓇᐅᒐᓗᐊᕈᓂᓘᓐᓃᑦ ᓇᖕᒥᓂᖅ 

ᐱᒋᐊᖅᑕᙵᓂᒃ, ᐃᒃᓯᕙᐅᑕᐅᔪᖅ ᐃᒪᓐᓇᐃᑐᓐᓇᖅᑐᖅ ᐱᔪᓐᓇᖅᑎᓪᓗᒍ ᐃᓚᒋᔭᐅᔪᖅ ᑲᑎᒪᔪᓂ  ᐅᑯᐊ ᓄᓇᕗᑦ 
ᑐᙵᕕᒃ ᑎᒥᖓᑦᑕ ᐃᖅᑲᓇᐃᔭᑎᐊᑦ ᐅᕝᕙᓗ ᐊᓯᐊ ᐃᓄᒃ ᐅᖃᓪᓚᒃᑎᓪᓗᒍ ᓅᑦᑎᒍᑎᒧᑦ. ᐃᒪᓐᓇ ᐃᒃᓯᕙᐅᑕᖅ 
ᐊᙱᒋᑉᐸᑦ ᑐᒃᓯᕋᐅᑎᒧᑦ ᑖᐃᑦᓱᒧᖓ ᐃᓚᒋᔭᐅᔪᒧᑦ ᑲᑎᒪᔪᓂ, ᐃᓚᒋᔭᐅᒐᔪᖅ ᑲᑎᒪᔪᓂ ᐅᓐᓂᕐᓗᒍᓐᓇᖅᑐᖅ 
ᑕᐃᒃᑯᓄᖓ ᐃᓚᒋᔭᐅᔪᓄᑦ ᑲᑎᒪᔪᓂ ᐃᒪᓐᓇ ᓈᒻᒪᒃᓴᙱᓐᓂᒃ ᐃᖢᐊᕆᙱᑕᖓᓄᑦ ᐊᑐᕐᓗᒍ.  

 
9.4   ᐊᑐᓂᑦ  ᐅᖃᓪᓚᒃᑎᐅᔪᑦ ᐃᒪᓐᓇᐃᓐᓂᐊᖅᑐᑦ ᓇᐃᓈᕐᓂᐊᖅᑕᙱᑦ ᑕᒪᓐᓇ ᐱᑉᓗᒍ ᐅᕝᕙᓘᓐᓃᑦ ᐅᖃᐅᓯᒋᑦ 

ᐊᒻᒪᓗ ᐊᐱᖅᑯᑎᑦ ᑕᒪᑦᓱᒧᖓ ᐱᔾᔪᑎᐅᔪᒧᑦ ᓇᑎᕐᒥ ᑲᑎᒪᔪᑦ ᐃᓗᐊᓂ. 
 
9.5  ᓯᕗᓂᐊᒍᑦ ᑕᐃᒪᐅᓕᖅᑎᓪᓗᒋ ᓂᕈᐊᕈᒪᓂᖅ, ᐃᒃᓯᕙᐅᑕᕆᔭᖅ ᐃᒪᓐᓇ ᐱᔪᓐᓇᖅᑎᑦᑎᓂᐊᖅᑐᖅ ᓅᑦᑎᔪᒥᑦ 

ᐊᑕᐅᓯᕐᒥᑦ ᐱᕕᖃᖅᑎᑦᑎᓗᓂ ᑭᐅᓂᕐᒥᑦ ᓇᓪᓕᐊᓐᓄᑐᐃᓐᓇᖅ ᐅᖃᐅᓯᐅᔪᓄᑦ ᐊᑐᖅᑎᓪᓗᒋᑦ ᐅᖃᖃᑎᒌᒃᓂᐅᔪᓂᑦ 
ᐱᑉᓗᒍ ᓅᑦᑎᔾᔪᑎ. 

 
10.  ᐋᖅᑭᒋᐊᖅᓯᓂᖅ ᓅᑦᑎᔾᔪᑎᓄᑦ, ᐃᓱᒪᒃᓴᖅᓯᐅᕈᑎᖏᑦ ᑲᑎᒪᔨᕋᓛᑦ ᐊᓯᙱᓪᓗ. 
 
10.1  ᓇᓪᓕᐊᑐᐃᓐᓇᖅ ᐃᓚᒋᔭᐅᔪᖅ ᑲᑎᒪᔪᓂ ᐃᓱᒪᓕᐅᕈᓐᓇᖅᑐᖅ ᐊᖅᑭᓯᒋᐊᕈᑎᓄᑦ ᓅᑕᐅᓯᒪᔪᒧᑦ, ᐃᒪᓐᓇ 

ᐃᓕᑕᕆᔭᐅᔪᓐᓇᖅᓯᓇᔭᖅᑐᖅ ᐊᙱᖅᑕᐅᒃᐸᑦ ᓅᑦᑎᔪᒧᑦ ᐊᒻᒪᓗ ᑐᒡᓕᖅᓯᔪᒧᑦ ᓅᑦᑎᔾᔪᑎᒥᑦ. 
 
10.2  ᓅᑦᑎᔾᔪᑎ ᓇᑎᕐᒥᑦ ᑲᑎᒪᔪᑦ ᐃᓗᐊᓂ ᐃᒪᓐᓇ ᑐᓂᔾᔪᑕᐅᔪᓐᓇᖅᑐᖅ ᑲᑎᒪᔨᕋᓛᓄᑦ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂ 

ᐊᒻᒪᓗ ᐅᓂᑉᑳᕐᓗᑎᒃ, ᐃᒪᓐᓇ ᑐᒡᓕᐊᓂ ᓅᑦᑎᔾᔪᑎ (ᐊᖅᑭᒃᑕᐅᔪᖅ ᐅᖃᖃᑎᒌᒃᑎᓪᓗᒋᑦ ᓯᕗᓪᓕᕐᒥ ᓅᑦᑎᔾᔪᑎᒧᑦ) 
ᑕᒪᑦᓱᒧᖓ ᐊᒃᑐᐊᔪᒥᑦ. 

 
10.3  ᐃᓱᒪᒃᓴᖅᓯᐅᕈᑕᐅᓂᐊᖅᑎᓪᓗᒍ ᓅᑦᑎᒋᐊᕈᑎ ᓇᑎᕐᒥ ᑲᑎᒪᕕᐅᑉ ᐃᓗᐊᓂ ᐃᒪᓐᓇᐃᑕᐅᔪᓐᓇᕐᒥᔪᖅ 

ᑭᙳᕙᕆᐊᖅᑕᐅᓗᓂ, ᐃᒪᓐᓇ ᑐᒡᓕᕆᑎᓪᓗᓂᐅᒃ ᓅᑦᑎᒋᐊᕈᑕᐅᓂᐊᓂᑦ (ᐋᖅᑭᒃᑕᐅᔪᖅ ᐅᖃᖃᑎᒌᒃᑎᓪᓗᒋᑦ 
ᓯᕗᓪᓕᕐᒥ ᓅᑦᑎᒋᐊᕈᑎᒥᑦ)  ᑭᙳᕙᕆᐊᖅᑕᐅᓂᕐᒧᑦ. ᑕᐃᒪᐃᑦᑐᖅ ᑐᒡᓕᐊᓂ ᓅᑦᑎᒋᐊᕈᑎ 
ᓇᓗᓇᐃᔭᖅᓯᒪᓂᐊᖅᑐᖅ ᖃᖓ ᐊᒻᒪᓗ ᖃᓄᖅ ᓯᕗᓪᓕᖅ ᓅᑕᐅᓚᐅᖅᑐᖅ ᐅᑎᕐᓂᐊᕐᒪᖔᑦ ᑖᒃᑯᓄᖓ 

ᐃᓚᒋᔭᐅᔪᓄᑦ ᑲᑎᒪᔪᓂ ᐃᓱᒪᒃᓴᖅᓯᐅᕈᑕᐅᓂᐊᕐᓗᓂᓗ ᐊᒻᒪ ᓂᕈᐊᕈᑕᐅᓗᓂ. ᓈᒻᒪᒋᔭᐅᒃᐸᑦ ᐊᙱᖅᑕᐅᓗᓂ, 
ᐅᖃᐅᓯᐅᒃᑲᓐᓂᔾᔮᙱᒃᑐᖅ ᑖᓐᓇ ᓯᕗᓪᓕᖅ ᓅᑕᐅᓯᒪᔪᖅ. 

 
10.4  ᑐᒡᓕᐊᓂ ᓅᑦᑎᔾᔪᑎ ᓅᑕᐅᒃᑲᓐᓂᕈᓐᓇᖅᑐᖅ ᐱᒋᐊᖅᑎᑕᐅᓗᓂ ᓱᓕ ᑕᐅᕗᖓ ᐅᕝᕙᓘᓐᓃᑦ ᐃᓱᓕᕝᕕᖃᖅᑎᓪᓗᒋᑦ 

ᐊᐃᕙᔾᔪᑕᐅᔪᑦ ᑖᑦᓱᒧᖓ ᓅᑦᑎᔾᔪᑎᒧᑦ ᓇᑎᕐᒥ ᑲᑎᒪᔪᓂ. ᑐᒡᓕᐊᓂ ᓅᑦᑎᔾᔪᑎ ᑕᒪᑦᓱᒧᖓ ᐱᔾᔪᑎᐊᓄᑦ 
ᐃᒪᓐᓇᐃᑦᑕᕆᐊᓕᒃ ᐃᑲᔪᖅᑐᖅᑕᐅᓗᓂ ᖁᑉᐸᖓᑕ ᐅᙵᑖᓄᑦ ᐃᓚᒋᔭᐅᔪᑦ ᑕᐃᑲᓃᑎᓪᓗᒋᑦ ᑲᑎᒪᔪᓂ. 
ᑕᐃᒪᐃᑦᑐᖅ ᑐᒡᓕᐊᓂ ᓅᑦᑎᒋᐊᕈᑎ ᐃᒪᓐᓇᐃᓐᓂᐊᖅᑐᖅ ᐅᖃᖅᓯᒪᓗᓂ ᐃᒪᓐᓇ ᐊᐃᕙᔾᔪᑕᐅᔪᑦ 
ᑕᑭᒃᓕᒋᐊᖅᑕᐅᓗᑎᒃ ᐅᕝᕙᓘᓐᓃᑦ ᐃᓱᓕᕝᕕᖃᖅᑎᑕᐅᓗᑎᒃ. 

 
10.5  ᓅᑦᑎᔾᔪᑎ ᖃᖓᑐᐃᓐᓇᖅ ᐱᒋᐊᖅᑎᑕᐅᔪᓐᓴᖅᑐᖅ ᑲᑎᒪᔪᓂ, ᐅᕝᕙᓘᓐᓃᑦ ᑭᖑᓂᐊᒍᑦ ᑲᑎᒪᔪᓂ, 

ᐃᓱᒪᒋᔭᐅᒃᑲᓐᓂᕐᓂᐊᕐᓂᕐᒧᑦ ᐅᕝᕙᓘᓐᓃᑦ ᓄᖅᑲᖅᑎᑕᐅᓗᓂ ᐱᖁᔨᕗᖔᕈᑎ ᐃᒪᓐᓇ ᖄᙱᖅᑎᑕᐅᓯᒫᓂᒃᑐᖅ 
ᐃᓚᒋᔭᐅᔪᓄᑦ ᑲᑎᒪᔪᓂ.  

 
11.  ᐅᒃᑯᐃᖓᔪᑦ ᐊᒻᒪᓗ ᑲᙳᓇᖅᑐᓕᕆᓂᕐᒧᑦ ᑲᑎᒪᓂᑦ 
 
11.1  ᑕᒪᕐᒥᒃ ᑲᑎᒪᓂᐅᔪᑦ ᐅᑯᓄᖓ ᐃᒪᒋᔭᐅᔪᓄᑦ ᑲᑎᒪᔪᓂ ᐃᒪᓐᓇᐃᓐᓂᐊᖅᑐᑦ ᐅᒃᑯᐃᖓᓗᑎᒃ ᑕᒪᐃᓐᓄᑦ ᐃᓄᖕᓄᑦ, 

ᑭᓯᐊᓂ ᐃᒪᓐᓇ ᑲᙳᓇᖅᑐᓕᕆᑎᓪᓗᒋᑦ ᐊᒻᒪᓗ ᓅᑦᑎᔾᔪᑎ ᐱᒋᐊᖅᑎᑕᐅᔪᓐᓇᖅᑐᖅ ᖃᐅᔨᒃᑲᐃᓇᑎᒃ ᐊᒻᒪᓗ 
ᖄᖓᓃᓐᓂᖅᓴᐅᓕᕐᓗᓂ ᐱᐊᖅᑎᑕᐅᓯᒪᔪᒧᑦ ᐱᔾᔪᑎᓄᑦ ᐅᖃᖃᑎᒌᒍᑎᒋᓗᒋᑦ ᐃᓚᒋᔭᐅᔪᓄᑦ ᑲᑎᒪᔪᓂ ᒪᓕᒃᓗᒋᑦ 
ᐃᓕᖓᔪᑦ ᑎᑎᕋᖅᓯᒪᔪᓂ 11.2 ᐊᒻᒪᓗ 11.3.  

 
11.2  ᓇᓪᓕᐊᑐᐃᓐᓇᖅ ᐱᔾᔪᑕᐅᔪᖅ ᐊᒃᑐᐊᑎᓪᓗᒍ ᒪᑯᓄᖓ ᓱᐊᕐᓯᓂᕐᒧᑦ ᐋᖅᑭᒃᓯᒋᐊᕐᓗᓂ ᐱᒋᐊᕈᑎᓄᑦ, 

ᓯᕘᕋᓵᖅᑕᐅᓂᕐᒧᑦ ᐅᕝᕙᓘᓐᓃᑦ ᐱᒋᐊᖅᑕᐅᓂᐊᖅᑐᓄᑦ ᐃᖅᑲᖅᑐᐃᕕᖕᒨᖅᓯᔪᒪᓂᕐᒧᑦ, ᐅᕝᕙᓘᓐᓃᑦ 
ᐱᓇᓱᐊᖅᑕᐅᒻᒪᕆᒃᑐᒧᑦ ᑮᓇᐅᔭᓕᐊᙱᓐᓄᑦ ᓇᓗᓇᐃᖅᑕᐅᓯᒪᔪᒧᑦ ᐃᖅᑲᓇᐃᔭᖅᑎ, ᐃᒪᓐᓇ 
ᐃᓱᒪᒃᓴᖅᓯᐅᕈᑕᐅᓂᐊᖅᑐᖅ ᑲᙳᓇᖅᑐᒃᑯᑦ ᐊᒻᒪᓗ ᐱᔪᓐᓇᐅᑎᖃᖅᑐᒧᑦ ᐊᒻᒪᓗ ᐃᒪᓐᓇᐃᑕᐅᔪᓐᓴᖅᑐᖅ 
ᐅᖃᖃᑎᒌᒍᑕᐅᓗᓂ ᑲᙳᓇᖅᑐᒃᑯᑦ ᑲᑎᒪᑎᓪᓗᒋᑦ ᐅᑯᓄᖓ ᐃᓚᒋᔭᐅᔪᓄᑦ ᑲᑎᒪᔪᓂ. ᐃᒃᓯᕙᐅᑕᐅᔪᖅ ᑕᐅᑐᒃᐸᑦ 
ᐱᔾᔪᑎ ᐃᓕᖓᒃᐸᑦ ᑖᒃᑯᐊ ᐃᓗᐊᓂ ᐅᖃᐅᓯᐅᔪᑦ, ᐊᙳᑕᐅᒍᓂ ᐊᕐᓇᐅᒍᓂᓘᓐᓃᑦ ᑕᐃᓯᓗᓂ ᓅᑦᑎᓂᕐᒧᑦ 
ᐱᒋᐊᕈᑎᒃᑯᑦ ᐃᑭᕈᒪᓗᓂ ᑲᙳᓇᖅᑐᓕᕆᓂᕐᒧᑦ ᑲᑎᒪᓂᕐᒥᑦ. ᓅᑦᑎᒋᐊᖅᑐᖃᙱᑉᐸᑦ ᐃᑎᕈᒪᓂᕐᒥᑦ 
ᑲᙳᓇᖅᑐᓕᕆᓂᕐᒧᑦ ᑲᑎᒪᓂᕐᒥᑦ, ᐅᓇ ᐃᒃᓯᕙᐅᑕᐅᔪᖅ ᐃᒪᓐᓇᐃᓕᐅᔾᔮᙱᑦᑐᖅ ᐱᔪᓐᓇᖅᑎᑦᑎᓂᕐᒥᑦ 
ᐊᐃᕙᓂᕐᒥᑦ ᐅᕝᕙᓘᓐᓃᑦ ᐅᖃᖃᑎᒌᒍᑎᒥᑦ ᑕᒪᓐᓇ ᐱᔾᔪᑎ ᐱᑉᓗᒍ.  

 
11.3  ᐃᓚᒋᔭᐅᔪᖅ ᑲᑎᒪᔪᓂ ᐃᓱᒪᒃᐸᑦ ᑖᓐᓇ ᐱᔾᔪᑎ ᐅᖃᖃᑎᒌᒍᑕᔭᕆᐊᖃᕋᓱᒋᓪᓗᒍ ᐃᓗᐊᓂ ᑲᙳᓇᖅᑐᓕᕆᓂᕐᒧᑦ, 

ᐃᓚᒋᔭᐅᔪᖅ ᑲᑎᒪᔪᓂ ᐃᒪᓐᓇᐃᓕᐅᕈᓐᓇᖅᑐᖅ ᐃᓕᓯᓗᓂ ᐱᒋᐊᖅᑎᑦᑎᔾᔪᑎᒥᑦ ᓅᑦᑎᓂᒃᑯᑦ ᐃᑎᕈᒪᓗᓂ 
ᑲᙳᓇᖅᑐᓕᕆᓂᕐᒧᑦ ᑲᑎᒪᓗᑎᒃ.  

 
11.4  ᑲᑎᒪᓂᖅ ᐃᑎᖅᐸᑦ ᑲᙳᓇᖅᑐᓕᕆᓂᕐᒧᑦ ᑲᑎᒪᓗᑎᒃ, ᓅᑦᑎᔾᔪᑎ ᐃᒪᓐᓇ, ᐅᕝᕙᓘᓐᓃᑦ ᓅᑦᑎᔾᔪᑎ 

ᐃᒪᓐᓇᐃᙱᑉᐸᑦ, ᐃᒃᓯᕙᐅᑕᖅ ᐃᒪᓐᓇᐃᓕᐅᕆᐊᓕᒃ, ᓇᓗᓇᐃᖅᓗᒍ ᐃᖅᑲᓇᐃᔭᖅᑎ ᐅᕝᕙᓘᓐᓃᑦ ᐊᓯᖏᑦ 
ᑲᑎᒪᔪᑦ ᐃᓗᐊᓃᒍᓐᓇᖅᑐᑦ ᑲᑎᒪᔪᓂ ᐱᓕᕆᑎᓪᓗᒋᑦ ᑲᙳᓇᖅᑐᓕᕆᓂᕐᒧᑦ ᑲᑎᒪᔪᓂ ᐃᑲᔪᕐᓗᑎᒃ ᐃᓚᒋᔭᐅᔪᓂᒃ 
ᑲᑎᒪᔪᓂ.  

 
11.5  ᒪᓕᒐᑦ ᐊᒻᒪᓗ ᒪᓕᒃᑕᐅᔭᕆᐊᓖᑦ ᐊᒻᒪᓗ ᑐᑭᒧᐊᒍᑎᐅᔪᑦ ᐃᒪᓐᓇ ᐃᓕᖓᓂᐊᖅᑐᖅ ᐊᑐᕐᓗᑎᒃ 

ᓇᓪᓕᐊᓐᓄᑐᐃᓐᓇᖅ ᐃᓗᐊᓂ ᑲᙳᓇᖅᑐᓕᕆᓂᕐᒧᑦ ᑲᑎᒪᔪᓂ, ᑭᓯᐊᓂ ᑖᓐᓇ ᓅᑦᑎᔾᔪᑎ ᐱᒋᐊᖅᑎᑕᐅᔪᖅ 
ᐊᖅᑭᒃᑕᐅᒃᐸᑦ ᓴᓇᔭᐅᓗᓂ ᑲᙳᓇᖅᑐᓕᕆᓂᕐᒧᑦ ᑲᑎᒪᔪᓂ (ᑭᓯᐊᓂ ᐊᓂᓗᑎᓂ ᐃᓗᐊᓂᑦ ᑲᙳᓇᖅᑐᓕᕆᓂᕐᒧᑦ 

ᑲᑎᒪᔪᓂ) ᐃᒪᓐᓇᐃᒋᐊᓖᑦ ᐃᓄᖃᕐᓗᑎᒃ ᐅᖓᑖᓄᑦ ᖁᑉᐸᖓᑕᑦ (3/4) ᓂᕈᐊᖅᑐᑦ ᐊᙱᖅᑕᐅᓂᐊᖅᐸᑦ. 
ᐃᓚᒋᔭᐅᔪᑦ ᑲᑎᒪᔪᓂ ᐃᒪᓐᓇᐃᒍᓐᓇᖅᑐᑦ. ᐊᓂᓲᓂᖅᓴᑦ ᓂᕈᐊᕐᓗᑎᒃ, ᐱᕕᖃᖅᑎᓪᓗᒍ ᓅᑕᐅᔾᔪᑎ 
ᐊᙱᖅᑕᐅᓂᐊᖅᐸᑦ ᐃᓗᐊᓃᓪᓗᑎᒃ ᑲᙳᓇᖅᑐᓕᕆᓂᕐᒧᑦ ᑲᑎᒪᓂᐅᓚᐅᖅᑐᖅ ᓴᖅᑭᑎᑕᐅᓗᓂ ᐃᓄᓕᒫᓄᑦ 
ᑲᑎᒪᔪᓂ.  

 
11.6  ᑭᓯᐊᓂ ᐃᒪᓐᓇᐃᑉ ᐸᑦ ᐃᒪᒋᔭᐅᔪᖅ ᑲᑎᒪᔪᓂ ᐱᕕᖃᖅᑎᑦᑎᓂᐊᖅᐸᑦ, ᑕᒪᐃᓐᓂᒃ ᐅᖃᖃᑎᒌᒍᑕᐅᔪᓂᒃ, 

ᓅᑦᑎᔾᔪᑎᓂᒃ ᐅᕝᕙᓘᓐᓃᑦ ᐱᖁᔨᕗᙶᓕᐊᓂᒃ ᐋᖅᑭᒃᑕᐅᑎᓪᓗᒋᑦ ᑲᙳᓇᖅᑐᓕᕆᓂᕐᒧᑦ ᑲᑎᒪᓂᐅᔪᒥ ᐃᒪᓐᓇ 
ᓴᖅᑭᑎᑕᐅᙱᓪᓗᓂ ᓇᓪᓕᐊᓐᓄᑐᐃᓐᓇᖅ ᐃᓚᒋᔭᐅᔪᒧᑦ ᑲᑎᒪᔪᓂ ᐃᓚᐅᖃᑕᐅᔪᖅ ᑲᑎᒪᓂᐅᔪᒥ.  

12. ᓈᒻᒪᒃᓴᙱᔾᔪᑎᑦ ᐃᖢᐊᖅᓴᙱᓐᓂᕐᒧᑦ 
 

12.1 ᓇᓪᓕᐊᑐᐃᓐᓇᖅ ᐃᓚᒋᔭᐅᔪᖅ ᑲᑎᒪᔪᓂ ᐅᕝᕙᓘᓐᓃᑦ ᐊᐅᓚᑦᑎᔨᒻᒪᕆᒃ ᐃᒪᓐᓇᐃᒍᓐᓇᖅᑐᑦ, ᖃᖓᑐᐃᓐᓇᖅ 
ᑲᑎᒪᑎᓪᓗᒋᑦ, ᐅᖃᐅᔾᔨᔪᓐᓇᖅᑐᑦ ᐃᒃᓯᕙᐅᑕᕐᒥᑦ ᓈᒻᒪᒃᓴᙱᒃᑯᑎᒃ ᐃᖢᐊᖅᓴᙱᓐᓂᕐᒧᑦ, ᐃᓚᒋᓗᒋᑦ 
ᓇᓪᓕᐊᑐᐃᓐᓇᖅ ᐊᑖᓂ ᐃᓕᖓᔪᑦ ᐱᔾᔪᑎᓄᑦ: 

 
 a)  ᑖᒃᑯᐊ ᒪᓕᒃᑕᐅᔭᕆᐊᓖᑦ, ᒪᓕᒐᐃᑦ, ᐅᕝᕙᓘᓐᓃᑦ ᐅᑯᐊ ᑲᓇᑕᒥ ᑯᐊᐱᕇᓴᓐ ᐱᖁᔭᖏᑦ ᒪᓕᒃᑕᐅᙱᑉᐸᑕ; 
  b)   ᐊᑲᐅᔪᒥᑦ ᑐᑭᒧᐊᒃᑎᑦᑎᙱᑉᐸᑕ ᒪᓕᒃᓗᑎᒃ; 
  c)  ᑖᒃᑯᐊ ᑲᑎᒪᔾᔪᑎᒃᓴᑦ ᒪᓕᒃᑕᐅᙱᑉᐸᑕ; 
  d)  ᑖᓐᓇ ᐅᖃᖅᑎᐅᔪᖅ ᐅᖃᓪᓚᙱᑉᐸ ᐱᔾᔪᑎᐅᔪᒧᑦ ᓇᑎᕐᒥ ᐅᖃᖃᑎᒌᒍᑕᐅᔪᓄᑦ ᐊᒻᒪᓗ 

ᐅᖃᐅᑎᔭᐅᔭᕆᐊᓕᒃ ᐅᖃᓪᓚᖁᓗᒍ ᐱᔾᔪᑎᐅᔪᒧᑦ ᐅᕝᕙᓘᓐᓃᑦ ᓇᑎᕐᒥ ᐅᖃᐅᓯᐅᔪᒧᑦ ᒪᓕᖁᓗᒍ; 
ᐅᕝᕙᓘᓐᓃᑦ 

  e)  ᐅᓐᓂᕐᓗᒃᓗᓂ ᓇᓐᓕᐊᓐᓄᑐᐃᓐᓇ ᐃᓱᒪᓕᐅᕈᑕᐅᔪᒧᑦ ᐃᒃᓯᕙᐅᑕᒧᑦ. 
 
 12.2 ᐃᓚᒋᔭᐅᔪᖅ ᑲᑎᒪᔪᓂ ᐅᕝᕙᓘᓐᓃᑦ ᐊᐅᓚᑦᑎᔨᒻᒪᕆᒃ ᓴᖅᑭᑦᑎᒃᐸᑦ ᓈᒻᒪᒃᓴᙱᔾᔪᑎᒥᑦ   ᐃᖢᐊᖅᓴᙱᓐᓂᕐᒧᑦ, 

ᐃᒃᓯᕙᐅᑕᐅᔪᖅ ᐃᙲᓐᓇᖅ ᓄᖅᑲᖅᑎᑦᑎᓂᐊᖅᑐᖅ ᑲᑎᒪᔪᓂ ᐊᐅᓚᔪᓂᒃ, ᐃᓚᒋᓪᓗᒋᑦ ᓇᓪᓕᐊᑐᐃᓐᓇᖅ 
ᐅᖃᖃᑎᒌᒍᑕᐅᔪᑦ ᐅᕝᕙᓘᓐᓃᑦ ᓂᕈᐊᕈᑎᐅᔪᑦ ᐃᙱᕐᕋᑎᓪᓗᒋᑦ ᑲᑎᒪᔪᓂ, ᐊᒻᒪᓗ ᒪᓕᒃᑕᐅᔭᕆᐊᓕᒃᒥᑦ 
ᓈᒻᒪᒃᓴᙱᔾᔪᑎᒥᑦ ᐃᖢᐊᖅᓴᙱᓐᓂᕐᒧᑦ ᓴᖅᑭᑎᑦᑎᓗᑎᒃ. 

 
 12.3 ᓇᓪᓕᐊᑐᐃᓐᓇᖅ ᐃᓚᒋᔭᐅᔪᖅ ᑲᑎᒪᔪᓂ ᐊᙱᖃᑎᖃᙱᑉᐸᑦ ᐃᓱᒪᓕᐅᕈᑕᐅᔪᒥᑦ ᐃᒃᓯᕙᐅᑕᕐᒧᑦ ᓈᒻᒪᒃᓴᙱᔾᔪᑎᒧᑦ 

ᐃᖢᐊᖅᓴᕋᓂ ᐃᙲᓐᓇᖅ ᐅᓐᓂᕐᓗᒍᓐᓇᖅᑐᖅ ᐃᓚᒋᔭᐅᔪᓄᑦ ᑲᑎᒪᔪᓂ ᐃᒪᓐᓇ ᓅᑦᑎᔾᔪᑎᒃᑯᒃ ᐱᒋᐊᖅᑎᑦᓗᓂ. 
ᓅᑦᑎᔾᔪᑎ ᐅᓐᓂᕐᓗᖕᓂᕐᒧᑦ ᐅᖃᖃᑎᒌᒍᑕᐅᓂᐊᖅᑐᖅ ᐊᒻᒪᓗ ᓂᕈᐊᕈᑕᐅᓗᓂ, ᑐᒡᓕᖅᑕᐅᓗᓂ, ᐃᙲᓐᓇᖅ. 
ᐃᓱᒪᓕᐅᕈᑎ ᐅᑯᓄᖓ ᐃᓚᒋᔭᐅᔪᓄᑦ ᓈᒻᒪᒃᓴᙱᓐᓂᕐᒧᑦ ᐃᖢᐊᖅᓴᕋᓂ ᐱᐊᓂᒍᑕᐅᔪᑦ ᑭᙳᓪᓕᒑᒥ. 

 
13.  ᓄᖅᑲᖅᑎᑦᑎᓂᖅ ᒪᑯᓂᖓᒪᓕᒃᑕᐅᔭᕆᐊᓕᖕᓂᑦ ᐊᒻᒪᓗ ᑐᑭᒧᐊᒍᑎᓂᒃ 
 

13.1 ᐊᐅᓚᓂᙱᑦ ᓇᓪᓕᐊᑐᐃᓐᓇᖅ ᐅᑯᐊ ᒪᓕᒃᑕᐅᔭᕆᐊᓖᑦ ᐊᒻᒪᓗ ᑐᑭᒧᐊᒍᑎᒃᓴᑦ ᓄᖅᑲᖅᑎᑕᐅᔪᓐᓇᖅᑐᑦ 
ᐱᖁᔨᕗᒦᕈᑎᑎᒍᑦ ᐃᓚᒋᔭᐅᔪᓄᑦ ᑲᑎᒪᔪᓂ, ᐃᒪᓐᓴ ᑕᒪᓐᓇ ᑲᔪᓯᓂᐊ ᓱᕋᐃᙱᑐᐊᖅᐸᑕ ᒪᓕᒐᙱᓐᓂᒃ ᓄᓇᕗᑦ 
ᑐᙵᕕᒃ ᑎᓗᒥᖓᑦᑕ. ᓅᑦᑎᔾᔪᑎ ᐃᑲᔪᖅᑐᖅᑕᐅᓗᓂ ᖁ2ᐸᙵᑕ ᐅᙵᑖᓄᑦ (2/3) ᐃᓚᒋᔭᐅᔪᑦ ᑲᑎᒪᔪᓂ 
ᐱᖁᔭᐅᕗᖅ ᐃᒪᓐᓇ ᐊᑑᑎᖃᖁᓪᓗᒍ.  

 
14.  ᐅᖃᐅᓯ ᐊᑐᖅᑕᖅ ᑲᑎᒪᔪᓂ 
 
      14.1  ᐅᖃᐅᓯᐅᓪᓗᐊᑕᖅᑐᖅ ᐅᑯᓄᖓ ᓄᓇᕗᑦ ᑐᙵᕕᒃ ᑎᒥᖓᓐᓄᑦ ᐃᒪᓐᓇᐃᓐᓂᐊᖅᑐᖅ ᐃᓄᐃᑦ ᐅᖃᐅᓯᖓ 

(ᐃᓄᒃᑎᑐᑦ ᐊᒻᒪᓗ ᐃᓄᐃᓐᓇᖅᑐᑦ). (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓᑦ s. 9.1) 
 
 14.2 ᑕᒪᐃᑕ ᐃᓚᒋᔭᐅᔪᑦ ᑲᑎᒪᔪᓂ ᐃᒪᓐᓇᓐᓂᐊᖅᑐᑦ ᐱᔪᓐᓇᐅᑎᖃᖅᑐᑦ ᐅᖃᐅᓯᕐᒥᓂᒃ ᐃᓄᒃᑐᑦ ᐃᓄᐃᓐᓇᖅᑐᓪᓘᓐᓃᑦ 

ᑲᑎᒪᑎᓪᓗᒋᑦ ᐃᓚᒋᔭᐅᔪᑦ ᑲᑎᒪᔪᓂ. (ᓄᓇᕗᑦ ᑐᙵᕕᒃ ᑎᒥᖓᑦᑕ ᒪᓕᒐᖓᑦ s. 9.1) 
 
 14.3  ᑕᒪᕐᒥᒃ ᑲᔪᓯᓂᐅᔪᑦ ᑲᑎᒪᓂᙱᓐᓂᒃ ᐃᓚᒋᔭᐅᔪᑦ ᑲᑎᒪᕕᖕᒥ ᐃᒪᓐᓇᐃᓐᓂᐊᖅᑐᑦ ᐊᑐᐃᓐᓇᕈᕐᕕᐅᓗᑎᒃ ᐃᓄᒃᑎᑐᑦ 

ᐊᒻᒪ ᐃᓄᐃᓐᓇᖅᑐᑦ. 
 
 
(ᑭᙳᓪᓕᖅᐹᒥ ᐋᖅᑭᒋᐊᖅᑕᐅᓯᒪᔪᖅ ᐅᒃᑑᐱᕆ 2010-ᒥ)                                                                                                   

 


